COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  04.02.20
2.1  YMDDIHEURIADAU

Cyng.  John Ellis Williams, Meinir Thomas, Jonathan Greenfield, Sion Ifor Williams.

2.2  PRESENNOL
Cyng. Edward Griffiths (Cadeirydd),  Sian Edwards (Is-Gadeirydd), Edward Williams, Steffan  Chambers, John Ceri Evans, Kathleen Aikman, Mike Tregenza , Eryl Jones-Williams.

Croesawodd y Cadeirydd Leigh a Jake o Twyni Tywod LIFE i’r cyfarfod . Cafwyd wybod ganddynt eu bod yn gweithio ar ran Cyfoeth Naturiol Cymru ag eu bod yn bwriadu cario allan gwaith yn Morfa Dyffryn sydd i dynnu allan peth o’r helygen a bydd y prosiect yn rhedeg tan 2022. Datganwyd y byddant yn anfon allan newyddion misol i’r Cyngor trwy’r Clerc ag unrhyw wybodaeth angenrheidiol arall fydd i wneud gyda’r gwaith hwn.
2.3  CYHOEDDIADAU Y CADEIRYDD
Croesawodd y Cadeirydd y Cyng. Kathleen Aikman i’w chyfarfod cyntaf o’r Cyngor a dymunodd y dda iddi yn y dyfodol.
2.4   COFNODION
Derbyniwyd cofnodion o gyfarfod  Ionawr 7ed 2020 fel rhai cywir. 

2.5  MATERION YN CODI O’R COFNODION

Item 1.5 (E) cytunwyd i ddiogelu y £4,000 sydd wedi cael ei glustnod ar gyfer datblygu y maes parcio i’r defnydd yna yn unig.
2.6  DATGAN BUDDIANT
Nid oedd unrhyw Aelod yn datgan buddiant ar unrhyw fater.
2.7  MATERION CYNGOR GWYNEDD 
Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Rhagfyr 2il trwyddedu, Caernarfon, nid oeddwn yn gallu mynychu cyfarfod Fforwm Mynediad De Eryri ar y 3ydd oherwydd oedd yr un noson a cyfarfod y Cyngor Cymuned lleol, 4ydd Elin Humphreys elusen addysgiadol, neuadd y pentref, 5ed cyfarfod safle yn Dyffryn gyda Swyddogion Priffyrdd, 11eg Llywodraethwyr Ysgol Ardudwy, Harlech, 12ed cyfarfod neuadd bentref, 16eg Fforwm Ardal Meirionnydd, Trawsfynydd, 19eg Cyngor llawn, Caernarfon, Ionawr 8ed Fforwm 3ydd sector Penrhyndeudraeth, 9ed cyfarfod neuadd bentref, 10ed cyfarfod rheilffordd Machynlleth, 22ain cyfarfod trethi Gwynedd, 30ain cyfarfod gofal, Caernarfon.

Mae llawer o wrandawiadau yn cymeryd lle ynglyn a ceisiadau trwyddedu oherwydd eu bod tu allan i bolisiau, mae yr adran yn nawr yn edrych ar ffyrdd o leihau y gwrandawiadau, oherwydd yr oedi i ddod i benderfyniad a gyda chyngor yr adran gyfreithiol o sut gall hwn gael ei wneud a bydd adroddiad yn mis Mawrth. Flwyddyn diwethaf aeth 13 o’r 22 gwrandawiad hefo barn y swyddogion, 5 i wrthod ag 8 i ganiatau. Beth bynnag daeth 9 gwrandawiad yn erbyn barn y swyddogion. Mae hi yn 10 mlynedd ers i’r polisi gael ei adolygu. Mae yr adran hefyd yn edrych i mewn i gynnyddu uchsafswm taliadau gweithredwyr tacsis oherwydd y gost ychwanegol am weithredwyr. Gall weithredwyr godi llai am daith ond ddim mwy na’r daith. Mae elusen Elin Humphresy wedi penderfynnu ar ddyraniad i fobl ifance lleol sydd dan 25 ag mewn addysg, gafodd dau ddyraniad eu dal yn nol rhag ofn am geisiadau hwyr. Mae y pedwar Cynghorydd a gafodd eu apwyntio fel yr Ymddiredolwyr newydd wedi cyfarfod a wedi penodi Cadeirydd ag Ysgrifennydd dros dro er mwyn cyfarfod ar rheolau. Bydd cyfarfod blynyddol ffurfiol yn cael ei gynnal yn y dyfodol. Bydd y pedwar yn cymeryd lle yr Ymddiredolwyr i maes parcio y neuadd bentref sydd gan 20 mlynedd ar ol ar y les. Cytunwyd bod cofnodion o bwyllgorau y neuadd bentref ag adroddiadau ariannol yn cael eu hanfon i Glerc y Cyngor gyda cofnodion pwyllgor y neuadd hefyd yn cael eu rhoi ar wefan y Cyngor. Mae Cyngor Gwynedd wedi penderfynnu cario ymlaen gyda’i 50% treth y cyngor ychwanegol i ail gartrefi a cartrefi gwyliau, hyn er bod amryw o berchnogion 

yn penderfynnu newid i drethi busnes. Bydd incwm o’r cynllun yn cael ei ddefnyddio tuag at tai lleol. Mae tai ag eiddo nawr yn cael ei gynnwys yn y pwyllgor gofal. Mae hi dal yn ansicr os bydd 75 neu 65 o Gynghorwyr yn yr etholiad nesa oherwydd nid yw Llywodraeth Cymru wedi gwneud cyhoeddiad. Mae hi  hefyd yn cael ei broffwydo bydd rhai 16 a 17 oed yn cael pleidleisio yn etholiadau Gwynedd ag Seneddol. Mae disgyblion Ysgol Ardudwy wedi bod yn eistedd arholiadau, mae mwy o blant yn yr ysgol er bod rhai wedi symud. Yn fforwm y 3ydd sector goleubwyntiwyd ynglyn ar gwaith da a chymorth a all gael ei roi i gymunedau gan Mantell Gwynedd a mae pwyllgor y neuadd bentref wedi ymuno a Mantell Gwynedd. Mae y niferoedd o Gynghorwyr lleol sydd yn mynychu Fforwm Ardal Meirionnydd yn dal yn siomedig. Cafwyd manylion ynglyn ar newid yn sustem gofal oedolion ar prinder o weithwyr mewn gofal ar GIC. Mae swyddogion newydd yn mynychu cyfarfodydd y rheilffordd. Cafodd y cyflwyniad o drenau ychwanegol ar y Sul ar lein y Cambrian ei hitio gan prinder gweithwyr a stoc tonnog. Nid oes cynlluniau terfynnol wedi eu cyhoeddi ynglyn a atgyweirio Pont Bermo er bydd cychwyn y gwaith yn cael ei wneud yn y nos. Bydd y groesfan ger gorsaf Porthmadog yn cael ei chau i drafnidiaeth hanner tymor rhwng y 15eg ar 23ain o Chwefror. Roedd peth drysu gyda’r rhybudd ynlgyn a cau y ffordd A496 yn Talybont. Cafodd y rhybudd ei newid a bydd yn cau rhwng 8.00 o’r gloch nos hyd at 10.00 y bore ar yr 22ain er gall fod yn cau am 10.00 yn nos, mae hi yn dibynnu ar y contractwyr. Os bydd y gwaith ddim wedi ei orffer ar yr 22ain bydd proses yr un fath ar y 23ain. Cafodd y rhybudd am gau Ffordd y Llan ei brosesu 3 diwrnod ar ol i’r ffordd gael ei chau er bod preswylwyr lleol wedi cael gwybod. Bydd y nifer o dementia yn cynyddu mewn blynyddoedd i ddod. Mae fy ymgyrch i gael gwelau ar lefel lleol yn mynd i gael ei weithredu gyda gwely dementia yn cael eu rhoi yn Llys Cadfan, Tywyn, Bryn Blodau, Blaenau Ffestiniog, Hafod Mawddach, Bermo a Cefn Rodyn, Dolgellau. Mae hi yn anodd cael cartrefi nyrsio wedi eu sefydlu yn lleol. Mae gennyf adroddiad llawn ar dementia ar camau mae Gwynedd yn ei gymeryd yn y dyfodol. Mi wnaf rhoi gwybod i Lywodraethwyr Ysgol Dyffryn Ardudwy bydd swyddogion diogelwch priffyrdd yn ymweld ar ysgol wythnos nesa. Pan gafodd arolwg ei gwneud ddim ond 49 o ddisgyblion oedd yn yr ysgol, nawr mae 93 disgybl. ‘Rwyf wedi mynychu cyfarfodydd ynglyn a gosod y trethi am 20/21 ar newyddion da yw bod Gwynedd yn cael setliad gwell nag arfer gan Llywodraeth Cymru, ar newyddion drwg yw bod gwariant ychwanegol ar gyflog athrawn a pensiwn fyny o 16% i 23% ond nid oes dim all Gwynedd wneud amdano. Mae arian ychwanegol am dai a gofal oedolion yn cael ei godi hefyd. Bydd y trethi yn codi mwy na thebyg o gwmpas 3.8% yn is na llawer i Gyngor arall yn Gogledd Cymru. Oherwydd bod y nifer oedd yn adnewyddu eu ticedi bws yn isel mae y dyddiad cau am geisiadau wedi cael ei ymestyn tan diwedd Chwefror. Mae cwynion ynglyn a baw cwn y cynyddu. Mi wnaf roi mwy o fanylion yn y cyfarfod, ond mae Ffordd y Llan, y cae peldroed a ffordd tu cefn i London House yn cael eu goleubwyntio. ‘Rwyf ar gael ar 01341242758, 07340035378 neu e.joneswilliams@btinternet.com
2.8  CEISIADAU CYNLLUNIO 
Codi tŷ deulawr (Marchnad agored) a garej dwbl - Tir ger Tan y Foel, Ffordd Capel, Dyffryn Ardudwy (NP5/58/227B)

Fe gafodd y Rheolau Sefydlog eu atal er mwyn i Mr. O. G. Thomas gael annerch y Cyngor ynglyn a’i fwriad gyda’r cais uchod ag yn datgan bod ganddo ddim bwriad adeiladu y ty yn y cynlluniau ond ei fod wedi cael cyngor bod angen iddo rhoi cais cynllunio o’r math yma i mewn er mwyn cael caniatad i osod pibell dwr.

Cefnogi y cais hwn ond bod gan yr Aelodau bryderon ynglyn ar mynediad, gwell gweld y mynediad yn dod allan ar Ffordd y Capel trwy ystad Tan y Foel. Os bydd y cais cynllunio hwn yn cael ei ganiatau eisiau gweld y mynediad i’r ty hyn yn unig yn dod allan ger yr arosfan bws.

Ar ol gwneud ymholiadau pellach cafwyd wybod bod Mr. O. G. Thomas wedi cam arwain yr Aelodau ynglyn ar cais uchod ag ei fod ddim angen caniatad cynllunio o gwbwl i osod pibell ddwr. Felly mae’r Cadeirydd wedi penderfynnu bod yr Aelodau yn ail drafod y cais uchod yng nghyfarfod nesa y Cyngor oherwydd ni drafodwyd y cais oedd o’i blaenau.
Cais Llawn i godi dau dŷ deulawr ar wahân gyda garejis mewnol - Tir rhwng Plas Meini & Swyn y Môr, Dyffryn Ardudwy (NP5/58/629)
Cefnogi y cais hwn ond bod gan yr Aelodau bryderon gyda’r mynedfa.

Tystysgrif Defnydd Cyfreithiol (Defnydd Presennol) i osod 2 garafan statig a 2 garafan teithiol - Tir yn Cadwgan Hotel, Dyffryn Ardudwy  (NP5/58/LU74B)
Nid barn y Cyngor Cymuned sydd ei angen ond yn hytrach gwybodaeth bersonol gan Gynghorwyr unigol o ddefnydd y tir yma yn ystod y deg mlynedd diwethaf.
2.9  MATERION YN CODI
A    Cynllun Cyllideb
Adroddwyd bod £39,335.15 wedi cael ei wario ers cychwyn y flwyddyn ariannol newydd a bod hyn yn £4,098.10 o wariant yn llai na oedd wedi cael ei glustnodi yn y gyllideb am y flwyddyn a bod hyn  bennaf oherwydd ddim ond £1,320 o wariant oedd wedi bod gyda’r fynwent (£2,916  wedi ei glustnodi), nid oes ddim costau wedi bod gyda’r sedd (£1,000 wedi ei glustnodi). 
B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bydd dyddiad i gynnal cyfarfod o’r grwp uchod wedi ei gadarnhau erbyn diwedd yr wythnos ag hefyd bod cyfarfod o bwyllgor y clwb peldroed yn cael ei gynnal nos Sul y 9ed am 6.00 o’r gloch. Cafwyd wybod bod rhai yn pryderu ynglyn ar ffens sydd o amgylch y cae peldroed a cytunwyd anfon llythyr at Adra a gofyn beth i’w eu bwriad gyda’r tir ag hefyd gofyn a ydynt yn bwriadu adnewyddu y ffens i gyd.
C   Neuadd Bentref
Cafwyd wybod mewn adroddiad yn gynt gan y Cyng. Eryl Jones Williams bod y pedwar Cynghorydd a oedd wedi cael eu apwyntio fel Ymddiredolwyr newydd wedi cyfarfod a bod Cadeirydd ag ysgrifennydd dros dro wedi  cael eu penodi. Mae hyn wedi gorfod cael ei wneud er mwyn cyfarfod y rheolau a bydd cyfarfod blynyddol ffurfiol yn cael ei gynnal yn y dyfodol. Adroddodd y Clerc ei bod wedi derbyn anfoneb gan Snowdonia Fire and Security am waith wedi ei gario allan yn y neuadd a cytunwyd ei basio ymlaen i bwyllgor y neuadd. Bydd cyfarfod nesa o bwyllgor y neuadd yn cael ei gynnal ar y 13eg o’r mis hwn.

D   Datblygu Maes Parcio
Adroddodd y Clerc ei bod wedi cysylltu gyda Mr. Geraint Lewis er mwyn cael diweddariad ynglyn ar mater uchod ag ei bod wedi derbyn yr ateb canlynol – Ei fod wedi gadael nodyn I Mr. Aled Lloyd dydd Mawrth diwethaf  yn gofyn  iddo gysylltu ag ef ynghylch ar cais cynllunio yma a gafodd ei wrthod ag hefyd a gafodd ei wrthod ymhellach gan Mr. Lloyd o gofrestru a ymdrin ar cais am yr ail dro am nad oedd yn gweld dim gwahaniaeth rhwng y cais cyntaf ar ail gais. ‘Roedd Mr. Lewis wedi gofyn i’r ail gais gael ei ymdrin gan Pwyllgor Cynllunio y Parc ac nid Swyddog unigol fel yn y cais cyntaf. Mae wedi rhoi ar  ddeall I Mr. Aled Lloyd nad oes gennym ni fel Ymgeisydd ddewis ond I gael y mater wedi ei rhoi fel cwyn i’r Parc ac yna os na fydd dyfarniad priodol yna bydd y mater yn mynd ymlaen i’r Ombwdsman am gam weinyddu gan y Parc. Hefyd yn datgan mae’r dewis mwy priodol gan y Parc fyddai I ganiatau cael y cais wedi ei gofrestru am yr ail dro ac i’w rhoi o flaen y Pwyllgor oherwydd yr honiad o gam weinyddu. Ni fedrwn Apelio y gwrthodioad i’r cais blaenorol oherwydd amser ond, ‘roedd Mr. Lewis yn disgwyl  y byddai, ar ol i’r Pwyllgor weld yr amgylchiadau i’r cais iddo gael ei ganiatau. ‘Roedd yn datgan y byddai yn cysylltu ymhellach ar ol i Mr. Aled Lloyd gysylltu ag ef, ond yn pwysleisio mae y ffordd uchod fydd y ffordd ymlaen oherwydd anfodlonrwydd y Parc i ymdrin ar cais yn deg a caniatau i ni fel ymgeiswyr i ddefnyddio ein cyfle i’r  cais gael ei ymdrin am ddim gan y Parc.
E   Rheolau Sefydlog
Adroddodd y Cyng. Steffan Chambers ei fod wedi cael gwybod gan Swyddog Un Llais Cymru bod angen mwy o wybodaeth yn y rheolau uchod ac adroddodd y Clerc ymhellach ei bod wedi bod yn edrych ar rhai gwahanol Gynghorau ag hefyd rhai Un Llais Cymru. Cytunodd y Cadeirydd, y Cyng. Michael Tregenza a Steffan Chambers gyfarfod i edrych dros rhain ag adrodd yn nol i’r Cyngor.

F   Templed Rhester Tenderau
Cafwyd wybod bod ddim wedi cael ei wneud gyda’r uchod a cytunodd y Cyng. Michael Tregenza, Edward Williams lunio templed o beth sydd ei angen.
G    Cyfarfod Bwrdd Hamdden Harlech ac Ardudwy 
Adroddodd y Cadeirydd ei fod wedi methu mynychu  cyfarfod o’r Bwrdd uchod ar yr 16eg o’r mis hwn ar ran y Cyngor ag ei fod wedi anfon ei ymddiheuriadau. Hefyd adroddodd ei fod wedi cael copi o gofnodion y cyfarfod ac adroddodd fel  a ganlyn ohonynt - eisiau barn Cynghorau yr ardal ynglyn ar cais mae Cyfarwyddwyr y Bwrdd  wedi ei dderbyn gan rhai noethlymunwyr yn gofyn i gael defnyddio y pwll nofio. Cytunwyd, ar ol trafodaeth, bod yr Aelodau  ddim yn hapsu hefo hyn i ddigwydd. ‘Roedd incwm y pwll ar caffi i lawr 3k a 2k o’r flwyddyn gynt hwyrach oherwydd y tywydd braf yn yr haf, ond ‘roedd incwm y wal ddringo i fyny 12% o £35,000 i £40,000 yn dangos bod mwy o ddefnydd yn cael ei wneud o hwn gan bobl o bell a oedd ddim yn defnyddio y cyfleusterau eraill. Nid oedd llawer o drafodaeth ar bethau eraill a bydd y cyfarfod nesa yn cael ei gynnal ar yr 19eg o Fawrth.

2.10  GOHEBIAETH                       
A   Ambiwlans Awyr Cymru
Wedi derbyn llythyr gan yr uchod yn gofyn am gymorth ariannol er mwyn eu galluogi i ehanu eu gwasanaeth i gael newid o hedfan 12 awr y dydd i un o 24 awr y dydd saith diwrnod yr wythnos. Cytunwyd i’w drafod ymhellach gyda gweddill y ceisiadau ariannol mis nesa.
2.11  ADRODDIAD Y TRYSORYDD
Adroddodd y Trysorydd bod £7,223.88 yn y cyfrif rhedegol, £4,566.04 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes          - £147.00 (cyflog) + £184.12 costau = £331.12
Pwyllgor Neuadd Bentref   - £168.00 –  llogi neuadd ar gyfer Clwb Ieuenctid x 2 fis a noson garolau pwyllgor ‘81
Mr. Gary Martayn                 - £60.00 -   torri gwair y cae peldroed
Mr. M. J. Kerr                       - £440.00 -  agor bedd y diweddar Mr. Ifan Pugh
Derbyniadau ers y cyfarfod diwethaf

Glyn Rees a’i Fab - £1,530 – claddu y diweddar Mr. Ifan Pugh

Anfonebau wedi eu talu ers y cyfarfod diwethaf

Catrin Soraya Williams – £148.58 - gwasanaeth cyfieithu
2.12  UNRHYW FATER ARALL
Cafwyd wybod gan y Cyng. Sian Edwards ei bod wedi cael y goriad i’r bocs trydan yn Nhalybont a cytunodd y Cyng. Edward Williams ei helpu i dynnu y goleuadau nadolig oedd o amgylch yr arosfa bws i lawr.
Cafwyd wybod bod y llwybr troed rhwng Ffordd Bennar a Ffordd Isaf mewn cyflwr drwg, bod coed i lawr ar draws y llwybr, y llwybr yn llawn o fwd ag wedi gor-lifo. Cytunwyd bod y Clerc yn cysylltu gyda’r Swyddog Llwybrau yn yr Adran Priffyrdd yn Nolgellau.

Eisiau gwneud ymholiadau i ofyn pam bod ddim arwyddion yn rhybuddio o noethlymunwyr ar y traeth yn Talybont.

Adroddodd y Clerc ei bod wedi sylwi pan oedd i fyny ger y fynwent yn gosod y sticer ar y bin brown bod y seddi cyhoeddus sydd wrth ymyl angen cael eu adnewyddu a cytunodd y Cadeirydd ddelio gyda’r mater hwn.

